
Umsögn Sjálfsbjargar ísf um frumvörp til skipulagslaga og laga um mannvirki. 

Aðskilnaðarstefnan numin úr gildi; innleiðing adgengis fyrir aila.

ínngangur

Lagafrumvörpin sem hér er veitt umsögn um varða aðalbaráttumál Sjálfsbjargar, 

landssambands fatlaðra, \ hálfa öld; baráttunni fyrir því að ryðja manngerðum hindrunum úr 

vegi í byggingum og umhverfi og tryggja aðgengi og mannréttindi allra borgara í 

samfélaginu. Skipulag og mannvirki eiga að sameina fólk en ekki aðskilja; skipulag og 

mannvirki sem ekki uppfylla þessi skilyi’ði valda fólki fotlun; skapa tæknilegar hindranir f>rir 

fólk. Hönnun fyrir alla á að vera leiðarljós. Sjálfsbjörg álítur að fullgilding Samnings 

Sameinuðu þjóðanna um réttindi fatlaðs fólks og þær ráðstafanir, þ.m.t. lagabreytingar er 

gerðar verða í tengslum við follgildinguna, styðji vel við markmið lagafrumvarpanna, en 

metur það svo að lÖggjof sem bannar mismunun á grundvelli skerðinga einstaklinga sé einnig 

nauðsynleg hér á landi. Slík löggjöf tók gildi í Noregi l.janúar 2009 

(http://www.lovdata.no/all/hl~20080020-042.html) og hefur m.a. haft mikil áhrif á lÖggjÖf og 

regluverk um mannvirki þar í landi.

Frumvarp til skipulagslaga 

Athugasemd við h  gr* Markmió:

I lið a. er talað um að við þróun byggðar og landnotkunar eigi félagslegar og menningarlegar 

þarfir landsmanna, heilbrigði þeirra og öryggi að vera haft að leiðarljósi. Auðvitað er aðgengi 

fyrir alla hluti af þessu en það er ekki tilgreint með skýrum og afgerandi hætti. Mikið er lagt 

upp úr stefnu sveitarstjóma við skipulagsáætlanir þar sem fram á að koma stefna

sveitarstjómar um landnotkun, byggðaþróun, byggðamynstur, samgöngu- og þjónustukerfi og 

umhverfismál í sveitarfélaginu. Er aðgengi fyrir alla við skipulag byggðar nægjanlega tryggt 

ef einungis er treyst á að þess sé sérstaklega getið í stefnu sveitarstjóma? Sjálfsbjörg álítur að 

aðgengi fyrir alla og möguleg notkun fólks á mannvirkjum og umhverfi séu 

grundvallarréttindi og eigi að vera lögbundin, en ekki komið undir ákvörðun hverrar 

sveitarstjómar.

{ lið e. er tekið fram að tryggja skuli faglegan undirbúning mannvirkjagerðar við gerð 

skipulagsáætlana varðandi útlit bygginga, form og aðgengi fyrir alla. Ekki er gerð 

athugasemd við þennan lið sérstaklega en lagt er til að í lagatexta á viðeigandi stöðum verði 

ákvæði um að tryggja skuli aðgengi fyrir alla í skipulagi byggða og umhverfis. Þetta varðar 

m.a. ákvæði um aðalskipulag, deiliskipulag, skipulagskvaðir og skipulagsskilmála. T.d. er 

mikilvægt að þegar fjallaö er um húsagerðir í deiliskipulagi og skipulagsskilmálum að þá séu 

sett markmið og kröfur um að leyfa aðeins húsagerðir og manngert umhverfí sem er 

aðgengilegt öllum. Þessu er oft öfugt farið í dag, m.a. með því að leyfa mörg hús í 

deiliskipulagi sem eru upp á fleiri en eina hæð en uppfylla ekki skilyrði um að krafíst sé lyftu 

í húsi eða tekið er fram að hús sem staðsett er í halla megi vera á pöllum innandyra. I Noregi 

tekur gildi regluverk 1. júlí 2010 um að öll hús skuli hafa tröppulausan inngang. Hér á landi 

er algengt að hæð byggingareita miðað við götuhæð kalli á tröppur.

Athugasemd við 2. gr. Skilgreiningarx

Lagt er til að bætt verði við skilgreiningu á hugtakinu „Aðgengi fyrir alla“, sem sérstökum lið 

í 2. gr. Sjá tillögu um slíka skilgreiningu hér neðar.

Frumvarp til iaga um mannvirki

Athugasemd við 3. gr. Skilgreiningar:

I 1. lið 3. gr. er tekið fram að huga beri að aðgengi í aðaluppdráttum. Hugtakið „Aðgengi 

fyrir alla“, sbr. e. lið 1. gr. frumvarpsins þarf að skilgreina í lagatextanum og setja inn sem 

sérstakan lið í 3. gr. Að nokkru leyti mætti nota skilgreininguna sem notuð er í 

athugasemdum frumvarpsins við 1. gr. þess. Hér er tillaga að skilgreiningu eða texta sem 

mætti nota í skilgreiningu hugtaksins:

„Aógengi fyrir alla: Með aðgengi fyrir alla er átt við að fólki sé ekki mismunað um aðgengi 

og almenna notkun mannvirkja á grundvelli fötlunar, skerðinga eða veikinda og geti með

öruggum hætti komist inn og út úr mannvirkjum jafhvel við óvenjulegar aðstæður, t.d. í 

bmna. Jafnframt að við hönnun og útfærslu mannvirkja séu hafðar í huga mismunandi þarfir 

og geta fatlaðs fólks. Aðgengi fyrir alla merkir að ekki em tæknilegar hindranir í umhverfi 

eða mannvirki eða hindranir sem leiða af hönnun.“

Aliir ættu að hafa sama möguleika á umgengni og notkun mannvirkja. T.d. þarf einstaklingur 

að komast um allar hæðir og hluta bygginga og hafa tækifæri á að nota snyrtingar.

Athugasemd við 35. gr. Öryggisúttekt:

í 35. gr. er tekið fram að öryggisúttekt skal gerð þegar mannvirki er tekið í notkun þótt það sé 

ekki fullgert. í Ijósi þess ættu aðgengismálin að vera tekin út á þessum tímapunkti, a.m.k. í 

byggingum sem ætlaðar em almenningi. Þegar bygging eða mannvirki er tekið í notkun ætti 

kröfum um aðgengi fyrir alla að vera fullnægt. Ef þessi krafa er ekki gerð er verið að leyfa að 

borgumnum sé mismunað á gmndvelli skerðinga sinna og hindranir (fotlun) mannvirkisins 

leyfðar. Reynslan sýnir að framkvæmdaþáttum sem varða aðgengi fyrir alla í mannvirkjum er 

oft frestað.

Athugasemd við 36. gr. Lokaúttekt:

í greininni segir að lokaúttekt skuli fara fram innan þriggja ára frá því að mannvirkið var 

tekið í notkun og öryggisúttekt fór fram. Einnig er tekið fram að byggingarfulltrúi eða 

Byggingarstofhun geta gefið Iokaúttektarvottorð þrátt fyrir að öllum ákvæðum sé ekki 

fullnægt. Eftirfarandi er þó tiltekið og er afar mikilvægt; „Þáttum sem varða aðgengi skal þó 

ávallt hafa verið lokið við framkvæmd lokaúttektar.**. Með því að hafa aðgengisþáttinn 

tengdan við lokaúttekt eingöngu, en ekki öryggisúttekt, er verið að gefa leyfí fyrir því að 

mannvirki sé í fullri notkun í allt að þrjú ár án þess að hægt sé að fara fram á að aðgengi fyrir 

alla sé fullnægt. Það er álit Sjálfsbjargar að þrjú ár án úttektar á aðgengi fyrir alla í 

byggingum sé ekki ásættanlegur og feli í sér mismunun.

Framhald málsins

Sjálfsbjörg Isf álítur mikilvægt að samtökin og önnur samtök fatlaðs fóíks fái að koma að 

gerð reglugerða settum skv. umræddum lögum og gerð eftirlitskerfis Byggingarstofnunar. 

Byggingarstofnun mun gera skoðunarhandbækur skv. 17. gr. lagafrumvarpsins um mannvirki 

þar sem meðal annars verða ákvæði um framkvæmd úttekta og eftirlitsaðferðir. Einnig er

talað um áfangaúttektir í VII. kafla, 34. gr., en engar skilgreiningar á því hvaða áfangar það 

eru. Einungis að gerðar skuli áfangaúttektir á einstökum verkþáttum mannvirkjagerðar þar 

sem eftirlitsaðili fer yfir hvort sá þáttur sé í samræmi við samþykkt hönnunargögn. Ræða þarf 

hvemig aðgengi fyrir alla er sérstök áfangaúttekt við öryggisúttekt þegar bygging er tekin í 

notkun og við lokaúttekt.

í frumvarpinu tií skipulagslaga er mikil áhersla á að tryggja að samráð sé haft við almenning 

við gerð skipulagsáætlana þannig að honum sé gefíð tækifæri til að hafa áhrif á ákvörðun 

stjómvalda við gerð slíkra áætlana. Verði þetta viðhaft er auðvitað alltaf möguleiki á að gera 

athugasemdir ef ekki er hugað nægjanlega vel að aðgengismálum. Hinsvegar álítur 

Sjálfsbjörg að aðgengi fyrir alla eigi að grandvallast á lögbundnum rétti en ekki vera háð 

sérstakri baráttu fyrir aðgengi hverju sinni eða velvilja við undirbúning og gerð skipulags og 

mannvirkja.

F. h. Sjálfsbjargar, landssambands fatlaðra

